
IBN SINO TAЪLIMOTIDA BADAN TARBIYA TADBIRI – DAVOLOVCHI JISMONIY 
TARBIYA TOʻGʻRISIDA

Biykuziyeva A.A., Muxiddinova F.M, Sodikova N.S., *Turdialiyeva Sh. U.
Toshkent Tibbiyot Akademiyasi
*Mirzo Ulugbek nomidagi O’zbekiston Milly Universiteti

Maqsad: Abu Ali Ibn Sino ta’limotida badan tarbiyani zamonaviy davolash jismoniy 
tarbiya (DJT) usullari bilan solishtirgan xolda o‘rganib chiqish.

Vazifalar: Badan tarbiya bilan shug‘ullanishning buzilgan xiltlarga ta’sirini o‘rganish.
Ibn Sino tabobatida badan tarbiya turlarini farlash va taxlil qilish.
Alloma asarlarida keltirib o‘tilgan badan tarbiya uchun qarshi ko‘rsatmalarni to‘g‘ri 

qo‘llay bilish.
Abu Ali ibn Sino uzoq yashash xususida fikr yuritib, inson yashayotgan davrida eʼtibor 

berishi kerak boʻlgan talablarni keltirib oʻtgan, shular qatorida asosiy oʻrin olgan omil bu 
badantarbiya ekanligi koʻrsatilgan. Xususan, alloma badantarbiya haqida shunday deydi: 
“Sogʻliqni saqlashning asosiy tadbiri badantarbiya boʻlib, keyin ovqat tadbiri va uyqu tad-
biri boʻlganidan soʻzni badantarbiyadan boshlaymiz. Biz aytamizki, badantarbiya kishini 
chuqur va ketma-ket nafas olishga majbur qiluvchi ixtiyoriy harakatdir. Moʻtadil ravishda 
va oʻz vaqtida badantarbiya bilan shugʻullanuvchi odam buzilgan xiltlar tufayli kelgan ka-
salliklarning va mizoj hamda ilgari oʻtgan tufayli keluvchi kasalliklarning davosiga muxtoj 
boʻlmaydi”. Darhaqiqat, hozirgi kunga kelib jismoniy tarbiya inson xayotida oʻz axamiya-
tini yoʻqotgani yuq, balki aksincha oshib bormoqda. Bunga sabab zamonaviy xayot tar-
zimizda kamxarakat mexnat faoliyati va turli alimentar omil bilan bogʻliq kasalliklarni (al-
lergik kasalliklar, semizlik, qandli diabet v.b.) koʻpayib borayotganligidir. Yana bir sabab 
insonlarning tibbiy madaniyati oshishi bilan ularning oʻz jismoniy va ruxiy salomatligiga 
katta axamiyat qaratishidir.

Shunday ekan davolovchi jismoniy tarbiyani (DJT) turli kasalliklarni davolash va pro-
filaktikasida qoʻllanilishi yuqori natijalarni koʻrsatmoqda. Bu natijalarga erishish DJT vazi-
falaridan kelib chiqadi albatta:- bemorlarda gipokineziyani oldini olish va fizik aktivlikni 
oshirish; - buzilgan funksiyalarni tiklash (aʼzo va tizimlarda); - bemor sogʻligʻini tiklash va 
jismoniy zoʻruqishlarga adaptatsiyasini oshirish;

“Badantarbiyaning turlariga kelsak, ular quyidagilardir: oʻzaro tortishish, musht bilan 
turtishish, yoydan oʻq otish, tez yurish, nayza otish, yuqoridagi bir narsaga irgʻib osilish, 
bir oyogʻida sakrash, qilichbozlik va nayzabozlik, otda yurish, ikki qoʻlini silkitish, bu vaqt-
da odam oyoq uchlarida turib, qoʻllarini oldga va orqaga choʻzib tez harakat qiladi. Bular 
tez harakatlar jumlasidandir. Nozik va yengil badantarbiya turlariga argʻimchok, osmon-
da uchish, belanchaklarda oʻtirish, uchish, qayiq yoki qayiqda sayohat qilishni oʻz ichiga 
oladi”. Keltirib oʻtilgan xarakatlar xozirda DJTning jismoniy mashqlar vositasi deb atal-
ib bu mashqlar oʻz navbatida Gimnastik mashqlar, Amaliy sport mashqlari va Oʻyinlarga 
boʻlinib oʻrganiladi.

Yana quyidagi xarakatlar yoritilgan boʻlib ularning foydasi xaqida soʻz yuritilgan: 
“Puflash va nafasni ushlab turish ham kiradi. Bu butun tanaga (old) harakat boʻlib, un-
dagi yoʻllarni kengaytiradi. Har bir odamga oʻziga xos harakatlar tanlanishi kerak. 
Belanchaklarda uchish kabi yengil harakat isitmadan xolsizlangan kishilar uchun va oʻt-
irishga qurbi yetmaydigan kishilar uchun muvofiq. Ovqat hazm qilish aʼzolariga kelsak, 

ularning badantarbiyasi butun tananing badantarbiyasiga itoatlidir. Koʻzni esa, mayda 
buyumlarga tikilib qarab, vaqti-vaqti bilan yuqoridagi narsaga tez koʻz yugurtirish bilan 
koʻchiriladi”.

Shubxasiz Alloma taʼriflab bergan ushbu mashqlar biroz zamonaviy koʻrinishda turli 
aʼzo va tizimlar kasalliklarini davolash va oldini olish uchun qoʻllaniladi.

Bundan tashqari Ibn Sino badantarbiyani buyurishdagi qarshi koʻrsatmalarni xam 
sanab oʻtib, ular xaqida shunday degan: “Badantarbiya bilan mashgʻul boʻluvchi kishi oʻzin-
ing sust aʼzolarini ortiqcha harakat qildirishdan saqlanishi lozimdir. Harakatlar (aʼzolarn-
ing holiga qarab) turlicha boʻladi. Masalan, oyoq venalarining kengayishi kasalligi bilan 
ogʻrigan kishi oyoqni koʻp harakat qildirishni talab qiluvchi harakat bilan shugʻullanmay, 
oz qimirlatishni talab qiluvchi harakat bilan shugʻullanishi kerak va harakatning koʻpini 
gavdaning yuqori qismiga – boʻyin, bosh, qoʻllarga koʻchirishi kerak.

Xulosa qilib shuni aytish kerakki Buyuk Olim tabobatda qo‘llagan badan tarbiya tad-
birlarini zamonaviy tibbiyotdagi DJT usullari bilan integratsiya qilish yo‘li bilan turli ka-
salliklarni davolashda samarali ishlar olib borish mumkinligi taxlil qilindi. Bunday nati-
jalarga erishish uchun esa bizning oldimizda olimning xali o‘rganilmagan qancha buyuk 
meroslari mavjud bo‘lib ularni o‘rganib chiqish biz avlodlar oldimizdagi ulkan burchdir.

ABU RAYHON BYERUNIYNING ASARLARIDA ZARDUSHTIYLIK BILAN BOG‘LIQ 
QARASHLAR

Ochil Bo‘riyev (professor, Tarix fanlari bo‘yacha PhD), Sherzod Iskandarov (dotsent)
Qarshi DU Jahon tarixi kafedrasi, Ijtimoiy fanlar kafedrasi

Ma’lumki, zardushtiylik dinining asosiy mohiyati olovga sig‘inish bilan bog‘liq bo‘lgan. 
Zardushtiylarda olov kishilarni har kanday gunohdan poklovchi kuch, deb qaralgan. 
Shuning uchun ham bu dinga ishonuvchilar “otashparastlar” deb atalgan. Olov bilan bog‘liq 
marosimlar va bayramlarning ommalashishi sabablari ham ajdodlarimizning zardushtiy-
lik diniga etiqod qilganiga borib taqaladi. Agar bahor oxiri va yozda suvga e’tiqolish odat-
lari keng tarqalgan bo‘lsa, kech kuz, qish va erta bahorda uyushtiriladigan barcha bar va 
marosimlarda olov yoki gulxan yoqish asosii taomilga aylangan. Zardushtiylar o‘zlarin-
ing bayram yoki marosimlarini o‘tkazish uchun doimo o‘t yonib turadigan “otashxona”lar-
ga yig‘ilishgan. Masalan, Buxoroda majusiylar Navsard oyining 28 - kunida o‘tkazadigan 
«Romush Og‘om» nomli bayramda otashxonalarga to‘planishgan va uni yonib turgan gulx-
an atrofida nishonlashgan. 

Beruniy «Romush Og‘om» bayrami haqida shunday yozgan: «Romush Og‘om» ular 
uchun eng aziz bayramlardan bo‘lib, har bir qishloqda (o‘tkaziladi). Ular har qaysi (qish-
loq) raisi huzuriga yig‘iladilar va yeb-ichadilar. Bu navbati bilan (hamma qishloqda) bo‘lib 
o‘tadi». 

Ajdodlarimiz e’tiqodi asosida vujudga kelgan zardushtiylik diniga xos ko‘pgina odat-
lar, bayramlar, rasm-rusumlar hozirgi paytgacha ham saqlanib qolgan. Albatta ular ichida 
eng kattasi Navro‘z bayramidir. Shu bilan birga, kasallikning oldini olish yoki undan saqla-
nish uchun isiriq tutatish, turli marosimlarda sham yoqish, to‘ylarda gulxan atrofida ayla-
nish, o‘t atrofida kechki bazmlar uyushtirish, chavandozlarning katta gulxan alangasi us-
tidan sakrash o‘yinlari, ba’zi bemorlarning shifo topish maqsadida gulxan ustidan hatlab 
o‘tishlari, chaqaloqni olov ustidan o‘tkazib olish, muqaddas daraxtlar shoxiga turli latta-
lardan «alam» bog‘lash kabi udumlarni hozir ham uchratish mumkin. Quyoshni ozodalik 
bilan kutib olish, tongdan hovlini tozalash, uyni supurish, yuvinish, o‘choqqa olov yoqish, 
olov yordamida oziq-ovqatlarni zararsizlantirish, kul olish, turli giyohlarni tutatish kabi-
lar ham zardushtiylardan o‘tib kelayotgan odatlardir.

Zardushtiylar odatlari ajdodlarimizning bebaho tarixiy merosidir. Balki hozirgi payt-
da zardushtiylarning barcha odatlariga ehtiyoj yo‘qdir. Biroq ularning barchasini o‘rgan-
ib, bilib qo‘yish lozim. Zamonamizga mos keladiganlaridan esa foydalanish lozim. Albatta, 


